
ᐊᐅᓚᑦᑎᔨᓄᑦ ᑐᕌᖓᔪᑦ ᓇᐃᓈᖅᑕᐅᓯᒪᓪᓗᑎᒃ 

ᑕᐃᒃᑯᐊ ᐅᔭᕋᖕᓐᓂᐊᖅᑏᑦ ᑕᐃᔭᐅᔪᑦ ᓴᐱᓇᒥᒃ ᒎᓗᓯᐅᖅᑏᑦ ᓴᕕᑦᑎᐊᕙᒃᓴᖅᓯᐅᖅᑏᓪᓗ ᑯᐊᐳᕇᓴᖓᑦ Sabina Gold Silver Corp. 

(ᐱᒋᐊᖅᑎᑦᑎᔪᒪᔪᓂᒃ ᑕᐃᔭᐅᔪᑦ ᑕᒡᕙᓂ) ᐱᒋᐊᖅᑎᑦᑎᔪᒪᕗᑦ ᐋᕿᒋᐊᖅᑕᐅᖁᔨᓂᖅ ᐃᒪᕐᒥᒃ ᐊᑐᕈᓐᓇᐅᑎᒥᓂᒃ ᓚᐃᓴᓐᓯᒥᒃ 

ᓇᓗᓇᐃᒃᑯᑕᓕᖕᒥᒃ A-ᒥᒃ ᓈᓴᐅᑎᓕᖕᒥᒃ: 2AM-BRP1831 ᐱᓕᕆᔪᓐᓇᕈᒪᓂᖏᓐᓄᑦ ᑕᐅᕙᓂ ᓴᓐᓂᖓᔪᓕᖕᒥᒃ/ᐅᑦᑯᕼᐃᒃᕼᐊᓂᒃ 

(ᐱᓕᕆᐊᕆᔪᒪᔭᖏᓐᓂᒃ). ᑕᒪᓐᓇ ᒎᓗᓯᐅᕐᕕᒋᔪᒪᔮᑦ ᐃᓂᓕᒃ ᑕᐅᕙᓂ ᕿᑎᖅᒥᐅᑦ ᐊᕕᒃᑐᖅᓯᒪᓂᖓᓂ ᓄᓇᕗᒻᒥ, ᑲᓇᑕᒥ.  

ᑕᐃᒃᑯᐊ ᐋᕿᒋᐊᖅᑕᐅᖁᔭᖏᓐᓂᒃ ᐆᒃᑐᕈᑎᖏᓐᓂ, ᐱᒋᐊᖅᑎᑦᑎᔪᒪᔪᑦ ᐊᓯᔾᔩᖁᔨᓂᖅ ᓯᕗᓂᐊᒍᑦ ᐊᖏᕈᑕᐅᕌᓂᒃᓯᒪᔪᓂᒃ 

ᐱᓕᕆᐊᕆᔭᖏᓐᓂᒃ, ᐃᓚᖃᖅᑐᓂᒃ ᐊᓯᔾᔨᔪᒪᓂᖅ ᓄᓇᒥ ᑕᐃᔭᖓᓂᒃ ᒎᓯᒥ (ᒥᑦᑕᕐᕕᖓᓂᒃ ᐅᖓᕙᕆᐊᖅᑎᑦᑎᔪᒪᓂᖅ, ᐊᕙᑎᖓᓂᒃ 

ᓄᓇᐅᑉ ᐃᓗᐊᓂ ᐅᖓᕙᕆᐊᖅᑎᑦᑎᔪᒪᓂᖅ, ᑕᒪᐃᓐᓂᒃ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐊᖏᒡᓕᒋᐊᖅᑕᐅᓂᖏᑦ), ᑕᐅᕙᓂ 

ᓄᓇᖁᑎᖓᓂ ᒎᓯᒥ ᐊᒃᑕᑯᖃᕐᕕᒃᓴᖓᓂᒃ ᐊᒻᒪᓗ ᐃᒪᕐᒥᒃ ᐊᐅᓚᑦᑎᕕᖏᓐᓂᒃ, ᓯᒡᔭᒥ ᐅᒥᐊᕐᔪᐊᒃᑯᑦ ᐅᓯᔭᐅᓂᐊᖅᑐᓂᒃ ᑐᖁᖅᓯᓯᒪᕝᕕᖏᑦ 

(ᐅᖅᓱᐊᓗᖃᕐᕕᖕᓂᒃ ᐅᖅᓴᒍᓐᓇᕐᕕᒃᓴᐃᑦ, ᒥᑦᑕᕐᕕᖓᓂ ᐅᖓᕙᕆᐊᖅᑎᑦᑎᓂᖅ), ᓯᒡᔭᕐᒥ ᐅᒥᐊᕐᔪᐊᒃᑯᑦ ᐅᓯᔭᐅᓂᐊᖅᑐᓂᒃ 

ᑐᖁᖅᓯᓯᒪᕕᖏᓐᓂ ᑐᖓᕕᐅᔪᑦ ᐊᖏᒡᓕᒋᐊᖅᑕᐅᓂᖏᑦ, ᐊᒻᒪᓗ ᐅᑭᐅᒃᑯᑦ ᐊᖅᑯᓯᐅᕈᒪᓂᖏᑦ (ᓄᑖᕈᕆᐅᖅᑕᐅᓪᓗᑎᒃ 

ᓴᓇᔭᐅᓯᒪᓂᖏᑦ, ᐱᔨᑦᑎᕋᐃᔨᓄᑦ/ᑐᐊᕐᕕᕐᓇᖅᑐᓕᕆᓂᕐᒧᑦ ᑕᖕᒫᕐᕕᒃᓴᐃᑦ ᓄᓇᒥ ᐊᒻᒪᓗ ᑕᒪᐃᓐᓂᒃ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓂᒃ 

ᐊᖏᒡᓕᒋᐊᖅᑎᑐᒪᔭᖏᑦ).  

ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ (ᐊᕙᑎᓕᕆᔨᕐᔪᐊᒃᑯᑦ) ᐃᓚᐅᖃᑦᑕᐃᓐᓇᖅᓯᒪᔪᑦ ᐃᒪᐃᑦ 

ᐊᑐᖅᑕᐅᔪᓐᓇᕐᓂᖏᓐᓄᒃ ᓚᐃᓴᓐᓯᖏᓐᓂᒃ ᐋᕿᒋᐊᖅᑕᐅᖃᑕᕐᓂᖏᓐᓂᒃ ᕿᒥᕐᕈᐊᖅᑕᐅᖃᑕᕐᓂᖏᓂ ᒫᓐᓇᒧᑦ ᑎᑭᓪᓗᒍ, 

ᑐᓂᓯᔪᓐᓇᕐᒪᑕ ᖃᐅᔨᒪᔨᑕᕆᔭᐅᓂᕐᒥᓄᑦ ᖃᐅᔨᒪᔭᐅᔭᕆᐊᖃᖅᑐᓂᒃ ᐅᕝᕙᓗᓐᓃᑦ ᖃᐅᔨᒪᔾᔪᑎᒃᓴᓂᒃ ᐊᑐᐃᓐᓇᐅᔪᓂᒃ 

ᐃᖃᓇᐃᔭᕐᕕᖓᓂᒃ ᒪᓕᒃᑕᐅᓪᓗᑎᒃ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ. ᐊᕙᑎᓕᕆᔨᕐᔪᐊᒃᑯᑦ ᐅᖃᐅᓯᒃᓴᓂᒃᓯᖃᑕᓚᐅᖅᑐᑦ ᓯᕗᓂᐊᒍᑦ 

ᐱᒋᐊᓚᐅᖏᓂᖏᓐᓂ ᐱᓕᕆᐊᖑᔪᒪᔪᓂᒃ ᖃᐅᔨᓴᖅᑕᐅᕙᒌᖃᑕᕐᓂᖏᓐᓂᒃ ᐱᔭᕇᖅᓯᒪᑦᑎᐊᕐᒪᖔᑕ ᖃᐅᔨᓴᖅᑕᐅᓯᒪᔭᕆᐊᖃᖅᑐᑦ 

ᐊᒻᒪᓗ ᑲᒪᔨᐅᖃᑦᑕᖅᓯᒪᓗᑎᒃ ᑕᒪᐃᓐᓂᒃ ᓴᓇᔭᐅᔪᓐᓇᕐᓂᖏᓐᓂᒃ ᕿᒥᕐᕈᐊᑦᑎᐊᖃᑕᕐᓂᖅ ᐆᒃᑐᕈᑎᖏᓐᓂᒃ ᒪᓕᒃᓱᑎᒃ. 

ᐊᕙᑎᓕᕆᔨᕐᔪᐊᒃᑯᑦᑕᐅᖅ ᐃᓚᐅᖃᑦᑕᖅᑐᑦ ᐱᓕᕆᐊᖑᓂᐊᓕᖅᑐᓂᒃ ᑲᑎᒻᒪᐅᑕᐅᓂᖏᓐᓂᒃ ᐊᒻᒪᓗ ᑐᑭᓯᓂᐊᕈᑕᐅᓂᕐᒧᑦ 

ᓈᓚᒋᐊᖅᑐᕈᑕᐅᕙᖕᓂᖏᓐᓄᑦ ᑲᑎᒪᕙᖕᓂᖏᓐᓂ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑕᒫᓂ ᒫᔾᔨ 26, 2021-ᒥ.  

ᐊᕙᑎᓕᕆᔨᕐᔪᐊᒃᑯᑦ ᒫᓐᓇᐅᓕᖅᑐᖅ ᑐᓂᓯᓂᐊᓕᖅᑐᑦ ᑭᖑᓪᓕᕐᒥᒃ ᑎᑎᖃᑎᒍᑦ ᐅᖃᐅᓯᒃᓴᓂᒃᓯᒪᔭᒥᓂᒃ ᓇᐃᓈᖅᓯᒪᓗᑎᒃ 

ᐅᓂᒃᑳᕈᑕᐅᔪᑦ ᐱᓕᕆᐊᖑᔪᒪᔪᓂᒃ ᕿᒥᕐᕈᐊᕐᓂᖏᓐᓂᒃ ᑐᖓᕕᒋᓪᓗᒋ ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᑦ ᑕᐃᒃᑯᓇᖓᑦ ᐱᒋᐊᖅᑎᑦᑎᔪᒪᔪᓂᒃ 

ᐊᒻᒪᓗ ᖃᐅᔨᒪᔾᔪᑎᒃᓴᖃᖅᓱᑎᒃ ᐊᒻᒪᓗ ᐱᓂᐊᕐᓂᕋᖅᓯᒪᔭᖏᓐᓂᒃ ᖃᐅᔨᒪᔾᔪᑎᒃᓴᓂᒃ ᖃᐃᑕᐅᓯᒪᔪᓂᒃ ᐱᒋᐊᖅᑎᑦᑎᔪᒪᔪᓂᒃ, ᑕᒪᐃᓐᓂᒃ 

ᕿᒥᕐᕈᐊᖅᑕᐅᖃᑕᕐᓂᖏᓐᓂᒃ ᑲᑎᒻᒪᐅᑕᐅᕙᖕᓂᖏᓐᓄᑦ ᒫᓐᓇᒧᑦ ᑎᑭᓪᓗᒍ. ᐊᕙᑎᓕᕆᔨᕐᔪᐊᒃᑯᑦ ᐅᖃᐅᓯᒃᓴᖏᑦ, ᐊᑐᓕᖁᔭᓕᐊᖏᓪᓗ 

ᑕᐃᑲᓃᑦᑐᑦ ᑭᖑᓪᓕᕐᒥᒃ ᑎᑎᖃᑎᒍᑦ ᐅᖃᐅᓯᒃᓴᓂᒃᓯᒪᔭᖏᓐᓂᒃ ᐱᔾᔪᑎᖃᖅᑐᑦ ᑕᓕᔭᐅᓯᒪᓂᖏᓐᓂᒃ ᖃᓄᐃᓕᐅᖅᑎᐅᓂᕐᒧᑦ, ᒪᓕᒃᓱᒋᑦ 

ᑕᐃᒃᑯᐊ ᑕᒥᐅᓂ ᐊᕙᑎᓕᕆᓂᕐᒥᒃ ᓴᐳᓂᐊᖃᑦᑕᕐᓂᕐᒧᑦ ᒪᓕᒐᖅᑎᒍᑦ (CEPA−ᓰᐸᒃᑯᑦ ᓇᐃᓈᕐᓗᒋᑦ) ᐊᒻᒪᓗ ᐊᕙᑎᒥᒃ 

ᓱᕈᐃᕙᓪᓕᐊᑕᐃᓕᒪᔭᕆᐊᖃᕐᓂᕐᒧᑦ ᒪᓕᒐᐃᑦ ᐃᓗᓕᕆᔨᖏᑦ ᑕᐃᑲᖓᑦ ᐃᖃᓗᓕᕆᓂᕐᒧᑦ ᒪᓕᒐᕐᓂ, ᑐᕌᖓᓪᓗᑎᒡᓗ 

ᐃᓱᒪᒃᓴᖅᓯᐅᕈᑎᒃᓴᐅᓂᕐᒧᑦ ᑕᐃᒃᑯᓄᖓ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᑲᑎᒪᔨᖏᓐᓄᑦ.  

ᐊᕙᑎᓕᕆᔨᕐᔪᐊᒃᑯᑦ ᐱᐅᔪᐊᓗᖕᓂᒃ ᐅᖃᐅᓯᒃᓴᓂᒃᓯᒪᔭᖏᑦ ᐱᔾᔪᑎᖃᖅᑐᑦ ᐃᒪᐃᑦ ᓴᓗᒪᓂᖏᓐᓂᒃ ᐱᐅᔫᓂᖏᓐᓂᒡᓗ ᐊᒻᒪᓗ 

ᐅᔭᕋᓪᓛᖏᓐᓇᐅᔪᓂᒃ ᓄᓇᒥᒃ, ᐱᓗᐊᖅᑐᒥᒃ ᐱᔾᔪᑎᖃᖅᑐᓂᒃ ᓄᑖᕈᕆᐊᖅᑕᐅᓯᒪᓕᖅᑐᓂᒃ ᐃᒪᕐᒥᒃ ᐊᐅᓚᑦᑎᔾᔪᑕᐅᕙᓕᖅᑐᑦ ᐊᒻᒪᓗ 

ᑕᐃᒃᑯᓂᖓ ᐱᓗᐊᖅᑐᒥᒃ ᓱᕈᕐᓇᕈᑕᐅᓕᕈᓐᓇᖅᑐᓂᒃ ᐃᒪᕐᓗᑯᓂᒃ ᓴᓗᒪᔭᕆᐊᖃᕐᓂᖏᓐᓂᒃ ᒪᓕᒐᕐᓂᒃ, ᐃᓱᒪᓘᑕᐅᔪᓄᑦ 

ᑭᒡᓕᖃᕐᕕᐅᓂᖏᓐᓂ. ᐊᕙᑎᓕᕆᔨᕐᔪᐊᒃᑯᑦ ᓴᓇᔪᒪᔭᖏᓐᓂᒃ ᐅᖃᐅᓯᒃᓴᓂᒃᓯᒪᓚᐅᖅᑐᖅ ᑕᒫᓂ ᕕᕗᐊᕆ 12, 2021−ᒥ, ᑐᒃᓯᕋᓚᐅᖅᑐᑦ 

ᐱᔾᔪᑎᖃᖅᑐᓂᒃ 2-3 ᐃᓐᑦᓯᔅᓂᒃ ᐆᒃᑐᕋᐅᑎᓕᖕᓂᒃ ᐃᔾᔪᓂᓕᖕᓂᒃ ᓱᕋᖅᑎᕆᔪᓐᓇᕐᓂᖏᓐᓂᒃ ᓄᓇᒥᒃ ᐃᑰᑕᐃᑦ ᑕᐃᒃᑯᓂᖓ 

ᐅᔭᕋᖕᓂᐊᖅᑕᐅᓚᐅᖅᑐᓂᒃ ᐲᖅᓯᕝᕕᐅᕋᓂᒃᓯᒪᓕᖅᑐᓂᒃ ᐊᒃᑕᑯᕈᖅᓯᒪᔪᓂᒃ ᐃᓕᐅᖃᐃᕕᒃᓴᐃᑦ ᑐᖓᕕᒃᓴᖏᓐᓂᒃ, ᐅᑕᕿᓪᓕᖅᓱᑎᒃ 

ᖃᐅᔨᓴᖅᑕᐅᒃᑲᓐᓂᕐᓂᐊᖅᑐᓂᒃ ᐱᒋᐊᖅᑎᑦᑎᔪᒪᔪᓄᑦ, ᓯᕗᓂᐊᒍᑦ ᓴᓇᔭᐅᒋᓚᐅᖏᓐᓂᖏᓐᓂ ᐅᔭᕋᐃᔭᖅᓯᒪᔭᖏᓐᓂᒃ ᐊᒃᑕᑯᖃᕐᕕᒃᓴᓂᒃ.  


